
Die Rückverwandlung 
 

1. Markiere deinen Text mit Farbe, so dass du ihn schnell findest. 
2. Übe deine Rolle, so dass du dich nicht mehr auf den Inhalt konzentrieren muss. 
3. Versuche dich in die Rolle zu versetzen und versuche den Text so auszusprechen, wie es 

unter "Besonderheit" beschrieben ist. 
4. Übt nun den die Szene in der Gruppe. 

 
Rolle Abkürzung Besonderheit Leseniveau 
Erzähler:in E Ruhige Stimme hoch 
Winnie W Flippig, schnell, fröhlich tief 
Tack T Nachdenklich, ängstlich tief 
Magierin (als Krähe) M Krächzende Stimme mittel 

 
 

T Ufff…ääähhh. Winnie, hilf mit all die Stei ufenand z’biige und zume Ganze 
zämezfüege…. die sind sackschwär! 
 

W Wow, die passed echt inenand, bombastisch! Jetzt bini aber gspannt!  
 

E Was da vor sich gaht, ich glaubs ja nöd! D’Spalte zwüsched de drü Teil 
fanged a blau und grüen lüüchte, richtig hell! und jetzt gsehts us, als 
würd de Stei zämeschmelze! jetzt gseht mer d’Spält scho fast nöme! 
 
d’Chräie hüpft uf de Stei, jetzt ischs so wiit, uf drü sägeder oie Spruch 
ok? 1, 2, 3: 
 

W+T 
gleichzeitig 

In dieser Welt voller Magie, verliert ein Held die Hoffnung nie.  
Diese Krähe schwarz und klein, soll nun wieder ein Mensch sein. 
 

E UUUNGLAUBLICH! D’Chräie wird vonere unsichtbare Chraft id Luft 
ghebt…  
 
S’Lüchte vom Chraftstei wird immer stärcher… magischi Liechtchugle 
tanzed wild um d’Magierin… Jetzt isch es so hell ich chan fast nüme 
aneluege… 
 
Plötzlich isch de Zauber verbi. Ich bin ganz baff… vor ois staht jetzt kei 
Chräie meh, sondern e Frau… i sältsame Gwänder…  
 

egal wer PENG! (Explosion des Steins) 
 

E Was isch jetzt passiert? De Chraftsteiii! Er isch i tuuusig winzigi Stückli 
versplitteret! i Chlinsti Chiselstei, überall sinds verteilt um ois ume! 
 



T Pua, de Stei het wohl würklich all sini Chraft i de Gägeschwur gsteckt und 
isch drum zersplitteret. 
 

W Uuunglaublich, was da passiert isch! 
 

M (räuspert sich,) … Mkkmm  
 
Ihr sind mini Helde! Lueged mich ah! Ich bin wider mich sälber, gsund 
und munter, mit all mine Viole und Zuetate i mim Mantel, ich chas gar 
nöd glaube! 
Danke tuusig Mal! 
Ihr chönd oi nöd vorstelle, wie dankbar ich bin! Ich schmöck jetzt no de 
Wurm i mim Hals… wääk.. 
 

W+ T 
gleichzeitig 

Hahaha  
 

E Was für es Abentüür! 
Aber… wie gahts jetzt wiiter? De Frau Makrux ihre Turm isch explodiert! 
Wo söll si jetzt überhaupt ane, wo ihres Dihei unbruchbar worde isch? 
 
Und d’Dorfbewohner? De Trank zum de Wii in beste Tropfe vode Region 
z’verwandle, isch verschüttet und di arme Buure werdet wiiterhin 
z’höchi Stüüre müese zahle und im Winter hungere. 
 
Händ ihr e Idee? Und möged ihr überhaupt no laufe oder sind oii Bei 
scho ganz müed? Überleged guet, ob ihr au no für es zweits Abentüür 
zha sind. 
 

 


